
  
  

कूनो नेशनल पार्क में चीता मित्र सम्मेलन

चर्चा में क्यों?
18 फरवरी 2025 को कूनो नेशनल पार्क श्योपुर में चीता मित्र सम्मेलन का आयोजन किया गया, जिसमें 100 चीता मित्र शामिल हुए। // 

मुख्य बिंदु 
सम्मलेन के बारे मे:ं

यह सम्मेलन कूनो नेशनल पार्क में दक्षिण अफ्रीका से लाए गए चीते के पुनर्वास के दो सफल वर्षों की पूर्णता पर आयोजित किया
गया। 
चीता मित्रों द्वारा परियोजना से जुड़े अपने अनुभव और सुझाव साझा किये गए, जो इस परियोजना को भविष्य में बेहतर बनाने में सहायक हो
सकते हैं।
चीता परियोजना की विस्तृत जानकारी दी गई और परियोजना के तहत किए गए कार्यों का प्रत्यक्ष अनुभव साझा किया गया।

उद्देश्य:
इस सम्मेलन का उद्देश्य परियोजना के तहत किए गए कार्यों का विश्लेषण करना था। 
इसके माध्यम से यह सुनिश्चित किया गया कि सभी पहलुओं पर विचार किया जाए और चीता परियोजना की सफलता में योगदान दिया जाए।

कूनो राष्ट्रीय उद्यान (NP)
कूनो राष्ट्रीय उद्यान (NP) (श्योपुर, मध्य प्रदेश) को वर्ष 1981 में एक वन्यजीव अभयारण्य के रूप में स्थापित किया गया था और वर्ष 2018 में
इसे राष्ट्रीय उद्यान घोषित किया गया।

भूगोल: इसमें मुख्य रूप से शुष्क पर्णपाती वन हैं और चंबल की एक प्रमुख सहायक नदी कुनो नदी उद्यान से होकर बहती है। 
यह विंध्य पर्वतमाला में स्थित है।
जीव-जंतु: तेंदुआ, धारीदार लकड़बग्घा, भारतीय भेड़िया, कृष्णमृग, सांभर हिरण, घड़ियाल (कुनो नदी)।
इसका चयन भारत में चीता के आगमन हेतु कार्य योजना के अंतर्गत किया गया था।

वनस्पति: प्राथमिक वृक्ष प्रजातियाँ करधई, खैर और सलाई हैं।

